
GOUVÈNÈ CUOMO ANONSE YON PWOGRAM RABÈ $3.5 MILYON DOLA POU APARÈY MENAJE  

 

Rabè yo Disponib pou Frijidè ki Bay Gwo Rannman ak Machin Lesiv 

 

Jodi a, Gouvènè Andrew M. Cuomo te anonse “Pwogram Rabè Buy Green, Save Green Eta New York pou 

Aparèy Menaje ki Bay Gwo Rannman” avèk $3,5 milyon dola nan lajan federal ki disponib pou sitwayen 

New York yo pou yo achte frijidè ak machin lesiv ENERGY STAR® ki bay gwo rannman. Pwogram nan ap 

kòmanse lendi 19 mas. 

 

Se Pwogram Enèji Eta nan Depatman Enèji Etazini k ap bay lajan pou pwogram nan.  

 

Rabè $350 ap disponib pou frijidè ki bay gwo rannman ak $250 pou machin lesiv ki bay gwo rannman ki 

satisfè nivo sipè‐rannman Consortium for Energy Efficiency (CEE) (nivo 2 ak 3). Aparèy menaje ki bay 

sipè rannman itilize mwens kouran elektrik pase prensip federal, epi yo nan pwent siperyè nivo rannman 

ENERGY STAR. Machin lesiv ki bay sipè‐rannman itilize mwens dlo tou pase machin lesiv estanda yo. Ale 

nan sitwèb www.cee1.org pou jwenn plis detay sou frijidè ak machin lesiv ki bay sipè‐rannman. 

 

Gouvènè Cuomo di konsa, “Pwogram rabè sa a ap bay sitwayen yo finansman pou fè kay yo bay plis 

rannman nan konsomasyon enèji, l ap fè li posib pou Nouyòkè yo depanse mwens lajan nan frè y ap 

peye pou enèji, epitou l ap bay yon sipò ki nesesè pou detayan yo toupatou nan eta a.”  

 

Se New York State Energy Research and Development Authority (NYSERDA) ki pral administre pwogram 

nan avèk finansman American Recovery and Reinvestment Act (ARRA). 

 

Francis J., Prezidan ak Direktè Jeneral NYSERDA, di konsa, “Frijidè ak machin lesiv se aparèy menaje kote nou kapab 

fè pi gwo ekonomi  nan rannman enèji.” Ane pase, rabè pou aparèy menaje nan pwogram ‘Buy Green, Save Green’ 

te tèlman bay siksè sa fè tout finansman ki te disponib lan te afekte nan kèk ane. Nou ankouraje moun ki enterese 

nan pwogram sa a pou yo pran yon desizyon san pèdi tan.” 

 

N ap bay rabè yo sou baz premye vini premye sèvi pou aplikasyon ki ranpli yo, epi k ap disponib nan dat 

19 mas sou sitwèb www.NYSApplianceRebates.com, oswa depi ou rele nimewo 1‐877‐ NY‐SMART (877‐

697‐6278). Sit la ap endike frijidè ak machin lesiv ki bay anpil rannman ki kalifye pou rabè yo.  

Acha ki fèt anvan 19 mas yo pa kalifye pou jwenn rabè yo. Pwogram nan ap kontinye jouk lè  

finansman fini. 

### 

W ap jwenn lòt nouvèl nan sit wèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 
 
 


